
ҚОҒАММЕН БАЙЛАНЫС
PUBLIC RELATIONS

СВЯЗЬ С ОБЩЕСТВЕННОСТЬЮ

ҒТАМР 19.01.29

Х.С. Молдабаев 
Л.Н. Гумилев ат. Еуразия ұлттық университеті, Астана, Қазақстан  

(E-mail: moldabaev@mail.ru)

Мемлекеттік мекемедегі баспасөз қызметі және оның негізгі бағыттары

 Аңдатпа. Қазақстанда әр мемлекеттік органда, квазимемлекеттік сектордағы компания-
ларда, жалпы әр түрлі мекемелерде баспасөз қызметтері, пиар немесе маркетинг бөлімдері жұмыс 
істейді. Алайда шетелде бұл бөлімдер жеке-жеке қызмет атқарады, яғни істеп жатқан жұмыстары 
бір-бірін қайталамайды, әр бөлім өзіне міндеттелген шараларға жауап береді. Бірақ Қазақстанда 
әдетте мемлекеттік органдарда осы жұмысты тек баспасөз қызметі атқарады. Алайда барлығы ме-
кеменің жұмыс істеу бағытына және мемлекеттік деңгейде стратегиялық жағынан маңыздылығына 
байланысты екені белгілі. Кейбір компанияларда тек бір ғана баспасөз хатшысы болса, бірқатарын-
да баспасөз қызметі мен PR бөліміне жеке штат бөлінеді. Осы ретте мен еліміздегі баспасөз қызмет-
тері қандай және қалай жұмыс істеп жатқанынан тоқталдым. 
 Ал, халықаралық дәрежедегі үлгі болатындай баспасөз қызметтері қандай және олардың 
жұмысындағы басым бағыттарын жаздым.  Мақалада Денсаулық сақтау саласын нақты мысалға 
ала отырып, әлемдегі әр түрлі PR сарапшыларының ойларына жүгінемін. 
 Түйін сөздер: қоғаммен байланыс, денсаулық сақтау саласы, баспасөз қызметі, баспасөз 
қызметінің үлгісі, баспасөз қызметінің міндеттері, БАҚ -пен байланыс,  ақпараттық материалдар. 

DOI: https://doi.org/10.32523/2616-7174-2018-125-4-61-67

 Кіріспе. Бүгінгі таңда мемлекеттік органдарды баспасөз қызметінсіз елестету мүм-
кін емес. Тіпті мемлекеттік органдар емес, кез келген мекеме PR маманын немесе баспасөз 
хатшысының болуы қалайды. Себебі кішігірім келеңсіздік дауға айналып, компанияның 
ілгері жылжуына кедергі келтіруі мүмкін. Ал, баспасөз хатшысы керісінше, компанияның 
имиджін жақсы қырынан қалыптастырып, мекеменің дамуына, оның төңірегінде оң көзқа-
рас қалыптастыру жолында еңбек етуі тиіс. 
 Зерттелуі. Кейбір сарапшы мамандар баспасөз қызметтерін пиар бөлімінің бір 
құрылымы деп есептейді. Бұл ретте пікір әр түрлі. Бірқатар пиар мамандары басқаша 
тұжырым жасап келеді. Бірақ көп жағдайда екі қызметтің жұмысы бір-бірімен ұқсас келеді, 
әсіресе біздің елмізде. PR қызметі жалпы компанияның стратегиясын әзірлейді, ал баспасөз 
қызметі пиардың құрылымы екенін әсіресе шетелдік сарапшылар жиі айтады.  
 Мақсаты. Халықаралық деңгейде баспасөз қызметі мен PR бөлімдеріне қатысты 
пікірлер сан алуан екені белгілі. Аталмыш бөлімдер жеке-жеке жұмыс істейтіндіктен әрқай-
сысына жүктелетін міндеттер белгіленген. Ал, Қазақстанда кейбір мекемелерде баспасөз 
қызметіне қандай міндеттер жүктелетіні реттелмеген. Елімізде көбінесе баспасөз, PR, мар-



Л.Н. Гумилев атындағы Еуразия ұлттық университетінің ХАБАРШЫСЫ. ЖУРНАЛИСТИКА сериясы - 
BULLETIN of the L.N. Gumilyov Eurasian National University.  JOURNALISM Series

62

№4 (125)/2018

кетинг деген салаларды бір ғана бөлім немес маман алып жүретіні үйреншікті жағдайға 
айналды. Мұндай бөлімдер немесе департаменттер  баспасөз қызметі, пиар бөлімі немесе 
медиа-маркетинг және басқаша аталуы мүмкін. Әлем сарапшылары пікірлеріне сүйеніп, 
мемлекеттік мекемедегі үлгілі баспасөз қызметі қандай болу керектігін анықтадым. 
 Негізгі бөлім. Баспасөз қызметіне қандай міндеттер жүктелуі тиіс? Бұл сұраққа әр-
кім әр түрлі жауап беруі мүмкін. Себебі оның нақты тұжырымдамасы жоқ, көптеген са-
рапшылардың ойы әр түрлі, дегенмен негізгі ой бір. Осы ретте Үлкен Ресей энциклопедия-
сының тұжырымдамасын мысалға алайық: 
 Ұйымның, мекеменің, билік органының баспасөз және басқа да БАҚ-пен байланыс 
орнататын  құрылымы. Қызметі баспасөз парақтарын шығару, баспасөз конференцияла-
рын ұйымдастыру, телефон немесе ғаламтор арқылы кеңес беруден тұрады. Баспасөзбен 
қарым-қатынас бір баспасөз хатшысы немесе баспасөз қызметінің барлық қызметкерлері 
арқылы іске асырылуы мүмкін деп айтылған [1]. 
 Ал, орыс түсіндірме сөздігінде баспасөз қызметі - баспасөзде шыққан материалдар 
негізіндегі ақпаратты жинақтаушы және өңдеу бөлімі делінген [2]. Осылайша жоғарыда 
келтірілген түсініктемелерді қарастырайық. Біріншісінде бұқаралық ақпарат құралдарына 
белгілі бір ақпаратты жеткізуге басымдық берілгені айтылған, ал, екінші нұсқасы ақпарат 
құралдарында жарияланған материалдарды жинақтап, олардың негізінде талдау жасау ке-
ректігі жайлы жазылған. Алайда осы екі түсініктеме бір-біріне қайшы емес екенін айтқан 
жөн, тек екеуінде де  екі түрлі бағыт туралы. Яғни, бапасөз қызметі әр түрлі қызметтерді 
атқара алатынын айта кету керек. 
 Пиар саласының теоретигі мен практигі С. Блэк баспасөз қызметі ең әуелі бұқара-
лық ақпарат құралдарының қажеттілігін қанағаттандыру үшін қажет деп есептейді. Ол бұл 
қызметтің негізгі мақсаттары ретінде келесілерді атап кеткен:  
 • мақала мен очерктер жазуға немесе репортаждар жасауға негіз болатын баспасөзге 
арналған материалдарды ұсыну; 
 • ақпарат құралдары өкілдерінің сұрақтарына жауап беру және кешенді ақпараттық 
қызметтерді ұсыну; 
 • баспасөз, радио және телеарнадағы материалдарға бақылау жасап, нәтижелерін 
бағалау және қателіктер болған жағдайда шара қабылдау. 
 «Настольная энциклопедия PR» атты кітаптың авторлары А.В. Бекетов және Д.И. 
Игнатьев баспасөз қызметінің келесідей нұсқасын ұсынып отыр:
 • БАҚ-та  сөз сөйлеу нәтижесі бойынша мониторинг; 
 • мақалаларды талдау  арқылы басшылыққа белгілі бір шараларды ұйымдастыру 
бойынша ұсыныс енгізу; 
 • компанияның ақпараттық саясатына қатысты жоспарлары мен стратегиясын әзірлеу; 
 • компания басшылығы мәлімдемелерінің мәтіндерін, баспасөз парақтары мен бас-
пасөз қызметінің шұғыл хабарландыруларын жазу; 
 • қоғам тарапынан түскен сыни пікірлерге жауап беру және жалған ақпараттарды 
жоққа шығару; 
 • компания басшылығының қытасуымен сұхбат ұйымдастыру, баспасөз конферен-
циясын өткізіп, радио және телеарнадағы бағдарламларға қатыстыру; 
 • БАҚ-та тікелей және жанама жарнама орналастыру; 
 • редакциялық-баспа қызметі; 
 • компания қызметі туралы роликтер мен сюжеттер жасау; 
 • негізгі БАҚ-пен белгілі тілшілерге құжаттама әзірлеу;   
 • алдыңғы қатарлы БАҚ-тың келешектегі редакциялық саясатын болжау. 
Бекетов және Д.И. Игнатьев баспасөз қызметінің құрылымына қатысты үш түрлі пікір жа-
зады: 

 1. Баспасөз қызметі - ұйым қызметінің және оның дамуының негізгі басқару 
құрылымдарыны бірі. Бұл жағдайда баспасөз қызметі тікелей компания басшысына бағы-
нады. Мекеме ресурстарын пайдалану мүмкіндіктері кең. 
 2. Баспасөз қызметі - ұйым мен сыртқы субъектілер арасында «қосалқы құрылым» 
ретінде қызмет жасайды. Мұндай баспасөз қызметінің мақсаты бұқаралық ақпарат құрал-
дарына мониторинг жасау, медиа-талдау, БАҚ пен байланыс орнату, іс-шараларды ұйымда-
стыру. 
 3. Баспасөз қызметінің қызметі басқа компанияға тапсырылады [3, 4 б.].
«Современная пресс-служба» атты оқу құралының  авторы Н.Н. Воронцованың пікірі: 
 • БАҚ байланыстарын және ақпаратын басқару; 
 • ұйымның өзінің ақпараттын қалыптастыру; 
 • ақпаратпен манипуляциялау; 
 • ақпараттық ағынды сегменттерге бөлу; 
 • ақпаратты басымдық берілуіне қарай бөлу; 
 • ақпараттық әріптестік; 
 • эксклюзивті ақпаратты жинап, тарату; 
 • ұйым туралы ақпарат тарату стилі мен формасын оптимизациялау. 
 Пиар саласындағы әр түрлі ғалымдардың түсініктемелеріне сүйене отырып, біздің 
елімізде де баспасөз қызметі немесе PR бөліміне нақты талаптар қойылғаны орынды деп 
есептеймін. Қазір Қазақстанда мемлекеттік мекемелерде, квазимемлекеттік секторда, 
қаржы ұйымдарында және тағы да басқа компанияларда мұндай бөлімдер немесе маман-
дар жұмыс істейді. Көп жағдайда бұл қызметкерлердің жұмысы халыққа ақпарат жеткізу 
мен жарнамалау шараларымен шектеледі. Бізде көбінесе келеңсіздік орын алғаннан кейін, 
оның салдарын жоюмен айналысады. Бірақ проблеманың алдын алу бағытындағы жұмы-
стар бір жолға қойылмаған. Осы бөлімнің мақсаттарын қарастырып көрейік. Сондықтан 
біздің жағдайымызда пиар қызметі мен бапасөз қызметін екі бөлек емес, бір шыңырақтың 
астындағы бөлім немесе департамент ретінде қарастырған абзал. 
 Мысалы өзім денсаулық сақтау саласындағы PR-дың өзекті мәселелерін зерттеп 
жүргендіктен Қазақстан Республикасы Денсаулық сақтау министрлігінің баспасөз қызметі-
не кеңірек тоқталғым келеді. Министрлікте Жұртшылықпен байланыс басқармасы-бас-
пасөз қызметі деген құрылым бар және оның басшысы мен бірнеше қызметкері жұмыс 
істейді. Дегенмен министрліктің хатшылығына кіретін министрдің жеке баспасөз хатшысы 
мен осы қызметтің ішінде тағы екі маман бар. Ол қандай жұмыстармен айналысып жатыр? 
Мақсат, міндеті қандай екенін екінің бірі біле бермеді. Бірақ әлеуметтік сала болғандықтан 
денсаулық сақтау жүйесіне қатысты сыни пікірлер мен келеңсіздіктер көп. Сондықтан 
олардың қызметін оңтайлындырған дұрыс. Баспасөз қызметі министрліктің имиджіне нұқ-
сан тимейтіндей жұмыс жасауы керек. Бірақ барлық мемлекеттік органдарға үлгі болатын-
дай баспасөз қызметі ол қандай болуы қажет? 
«Современная пресс-служба» атты оқу құралының  авторы Н.Н. Воронцова баспасөз қыз-
метіне деген төмендегідей міндеттерді белгілеген: 
 1. Ақпараттық саясаттың басым бағыттарын анықтау; 
 2. Имиджді қалыптастыру; 
 3. Брендті құру; 
 4. Корпоративтік стильді құру;
 5. Баспасөз хабарламаларын жолдау; 
 6. Пресс-китті әзірлеу; 
 7. Халықты ақпараттандыру; 
 8. Қоғамдық пікірді қалыптастыру; 
 9. Баспасөз конференцияларын ұйымдастыру. 

 Осы тақырыпты жоғарыда айтылған Н.Н. Воронцованың пікірімен ары қарай өрбі-
тетін болсақ  баспасөз қызметінің негізгі міндеттері төмендегідей болу керек: ақпараттық, 
сараптамалық және ұйымдастырушылық. 
 Бұрын пиар деген сөз баршамызға таңсық болатын. Әсіресе баспасөз қызметі деген 
атауды жиі еститін едік. Ал, қазір мекемелер тіпті осы қызметті атқару үшін тиісті компа-
нияларға тапсырыс беріп, орындатып жатады.  Баспасөз қызметі өзінің жұмысын штаттағы 
және штаттан тыс қызметкерлер арқылы іске асыра алады. 
 Халықаралық деңгейде баспасөз қызметінің үлгісін Н.Н. Воронцованың туынды-
сы тұрғысынан қарастырып, талдап көрейік. Оның ойынша баспасөз қызметінің кадрлық 
құрамы келесідей болғаны дұрыс: 

Баспасөз қызметі 
немесе

баспасөз қызметінің басшысы

Бас сарапшы

Жетекші маман

Бірінші дәрежелі маман

ВЕБ-сайтты реттейтін маман

Техникалық жұмысты реттейтін маман

Кеңесшілер
 Баспасөз қызметінде төмендегідей бірнеше бөлім болса жұмыс жеңіл әрі жылдам 
жасалады:

   1. БАҚ-пен                               2. Ақпараттық                                    3. Сараптамалық
       байланыс                                  материалдар                                       топ
       жасау бөлімі
  
  1. БАҚ-пен байланыс жасау бөлімі:
 • Шаралар туралы БАҚ ақпараттандыру; 
 • Ақпараттық және жарнамалық материалдарды БАҚ-та жариялау;
 • Тілшілер туралы мәліметтер базасын құру;
 • Ұйымның бірінші басшысының баяндамаларын жазу; 
 • Топ алдында сөйлеуге қатысты тренингтерді ұйымдастыру; 
 • Ақпараттық себепберді табу; 
 • Өз позициясына қатысты акциялар өткізу; 
 • Баспасөз конференциясын, брифингтер, дөңгелек үстелдер, журналистермен кез-
десулер, БАҚ өкілдері үшін экскурсиялар, сұхбаттар ұйымдастыру;  
 • Журналдар мен газеттерді шығару, телеарнаға арналған бейне роликтер жасау. 
  2. Ақпараттық материалдар дайындау бөлімі:
 • Баспасөз парақтарын жазу, журналистерге және тиісті аудиторияға пресс-кит әзір-
леу және түскен сұрақтарға жауап  жазу; 
 • Мониторинг;
 • Аударма;
 • Ресми сайтқа материалдар әзірлеу және сайттың жұмысын сүйемелдеу;
 • Ақпараттық құжаттарды дайындау және журналистердің тіркелгендігі туралы кар-
таларын әзірлеп, тапсыру.
  3. Сараптамалық топ:
 • Шара өткізілгеннен кейін қорытынды шығару;
 • Медиа-сараптама;
 • Пресс-киттердің тиімділігіне баға беру;
 • Сайттың тиімділігіне баға беру (дизайн, контент, навигация және мұрағатқа);
 • Арнайы бағдарламларды дайындап, іске асыру;
 • Сараптамалық есеп;
 • Жылдық есеп беруге қатысу.
 Осы үш бөлім толық жасақталған баспасөз қызметінде болады. Алысқа бармай 
өзіміздің көршілес Ресейдегі баспасөз қызметтерін қарастырып көрейік. Баспасөз қызмет-
тері келесідей болып бөлінеді:
 • Сала бойынша;
 • Басқару және бағыну деңгейіне байланысты;
 • Аумақтық  - өндірістік; 
 • Сапалы және саны жағынан кадрлық құрамға байланысты;
 • Қаржылық мүмкіндіктерге қарай;
 • Материалдық-техникалық қамтамасыз етуге байланысты;
 • Медиа кеңістікке әсер ету бойынша. 
 
 Енді баспасөз қызметтерін қызмет жасау саласына байланысты қарастырайық. Мем-
лекеттік органдардағы баспасөз қызметтерін өкілетті, атқарушы, сот билігі, ал қоғамдық ұй-
ымдардың баспасөз қызметтерін  (кітапхана, еркін қоғамдық бірлестіктер), шығармашылық, 
мәдени одақтар, конфессиялық ұйымдар мен мекемелер ретінде, кәсіподақтар баспасөз қы-
зметі, саяси партиялар мен қозғалыстардың, спорттық ұйымдар мен мекемелердің, қаржы 
мекемелерінің, кәсіпкерлік құрылымдардың баспасөз қызметтері (экономикалық қызмет 
субъектілетрі және әр түрлі формадағы коропрациялар, /холдингтер, компаниялар, зауыт, 

фабрикалар, комбинаттар, жеке тұлғалардың баспасөз қызмететрі), мемлекеттік бюджеттік 
мекемелердің және ұйымдардың (оқу орындары, денсаулық сақтау, ғылым және мәдениет 
мекемелері), БАҚ баспасөз қызметтері деп қарастыруға болады. Әрине, мемлекеттік ор-
гандардағы баспасөз қызметтерінің рөлі зор. Олардың баспасөз қызметтерінің басқарудың 
жоғары деңгейі тек тактикалық емес, стратегиялық мәселелерді шешуге көмектеседі, со-
нымен қатар, олардың мүмкіндіктері де көбірек, яғни қазіргі заманға сай технологиялармен 
жоғары дәрежеде жабдықтала алады. 
 Ең жақсы деген баспасөз қызметі келесідей материалдық-техникалық базамен жаб-
дықталуы тиіс: • байланыс құралы (телефон, телетайп, факс, мобильді байланыс); 
 • ақпаратты электронды өңдеу жүйесі (тиісті бағдарламалармен  қамтамасыз ету);
 • баспа бөлімі: бюллетень тәріздес басылған ақпарат, баспасөз парағы және т.б.; 
 • ішкі раидо жүйесі мен ішкі телеарна; 
 • кітапхана мен автоматтандырылған басқару жүйелі ақпараттық-анықтамалық;
 • сервис қызметін (тамақ, экспедиция, көлік);
 • автоматтандырылған ақпарат таратушы құрал (көп мақсатта қолданылатын теле-
фон аппаратурасы). Әрине, баспасөз қызметінің тиісті жабдықтармен қамтамасыз етілуі 
қаржыға байланысты [5, 7-16 б.].
Қорытынды. Шетел тәжірибесіне сүйеніп, әлем сарапшыларының пікірлеріне жүгіне оты-
рып, мемлекеттік органдарға үлгі болатындай баспасөз қызметінің жұмысын ұйымдасты-
ру күрделі екенін байқап отырмыз. Себебі жоғарыда айтылған көптеген қызметкерлерден 
құрылған бөлімдерді ашу, олардың жұмыстарын керекті құралдармен қатамасыз етуге қо-
мақты қаражат қажет. Біздің елімізде мұндай бөлімдерге мақала барысында мысалға кел-
тірілген құралдар мен жабдықтарға қаржы бөліне бермейді. Дегенмен баспасөз қызметтері 
халықаралық деңгейде жасалып жатқан істерді мысалға ала отырып, қызмет еткендері жөн. 
Баспасөз қызметкерлері тек ақпаратты жеткізумен шектелмей, орын алуы мүмкін тәуекел-
дердің алдын алып, шара қабылдайтындай деңгейге жету керек деп есептеймін. Сол кезде 
баспасөз хатшысы қызмет етіп жатқан компания имиджіне нұқсан тимеуі тиіс және бұл 
саладағы мамандарға деген сұраныс артады. Біздің жағдайымызда көпшілік қызметкерлер 
тек орындаушылық деңгейде қалып қояды, ал ньюсджекинг, спин доктор сияқты пиар тех-
нологияларын қолдануға қатысты тың идеяларды ұсына бермейді. Саланы дамытайық де-
сек, халықаралық тәжірибені күнделікті қолданысқа енгізуіміз қажет.   

Пресс-служба в государственном органе и её основные направления

 Аннотация. В Казахстане в каждом государственном органе, квазигосударственном секто-
ре и других учреждениях действуют пресс-службы, отделы маркетинга или PR. Однако в ведущих 
странах мира эти отделы или департаменты работают самостоятельно друг от друга, у каждого своя 

деятельность  и каждый отвечает за свою работу. В Казахстане эту работу в большинстве своём 
выполняет пресс-служба. Разделение ответственности между отделами зависит в основном от стра-
тегического направления учреждения. В некоторых компаниях есть только один пресс-секретарь, а 
в некоторых работают целые отделы  пресс-службы и PR. В этой статье приводится пример из сфе-
ры здравоохранения. Учитывая мнения и международный опыт различных экспертов PR, в статье 
описаны приоритетные направления пресс-службы.
 Ключевые слова: Связи с общественностью, сфера здравоохранения, пресс-служба, мо-
дель пресс-службы, цели пресс-службы, взаимодействие  со СМИ, информационные материалы.

Kh.S. Moldabayev
L.N. Gumilyov Eurasian National University, Astana, Kazakhstan

Press service in a government agency and its main areas

 Аbstract. There are press services, marketing or PR departments in every government body, quasi-
public sector and other institutions  in Kazakhstan. However, in the leading countries of the world, these 
departments work independently of each other, each has its own activities and responsible for its work. In 
Kazakhstan, this work is mostly carried out by the press service. The division of the responsibility between 
departments depends mainly on the strategy of the institution. In some companies there is only one press 
secretary, and in other there are whole departments of the press service and PR. This article provides an 
example from the healthcare industry. Taking into account the opinions and international experience of 
various PR experts, the article describes the priority areas of the press service.
 Keywords: Public relations, healthcare, press service, press service model, press service goals, 
media relations, informational materials .

